
Sukaldari(tr kiak,
iazk®'Qiongo
danborradan.

S.B.IKAS’

Oionetik, burrunba

Gasteizen bakarrik ez: Arabako beste txoko batzuetan berezia da San Prudentzio
jaia. Qionen, duela 24 urte hasi ziren zaindariaren eguna ospatzen, eta dagoeneko
herriko ospakizun-egutegiko ezinbesteko data bat da. ITSAS0 ESTARRONA 0ION

iongo San Bizente ikas-
tolan hasi zen dena, gura-
so-bilera batean: zergatik
ez egin danborrada bat
San Prudentzioko jaietan?
1992. urtea zen. Ordura arte, herrian,
gorriz markatutako jaiegun arrunt
bat zen Arabako zaindariaren egu-
na. "Barraskilo-jana egiten genuen
herriko plazan, besterik ez". Bi
hamarkada pasa dira lehenengo
bilera hartatik, eta honezkero uler-

tezina litzateke Oion Santu pixon-
tziaren eguna ospatu gabe.

Aurreneko danborrada antolatu
zuen lantaldean aritu zen Tere San-
tamaria: "Hasieratik erabaki genuen,
ikastolaren ekimen bat izan arren,
herritar guztiei irekitako danborra-
da egingo genuela", dakar gogora.
Ikastolako haurrez eta gurasoez
gain, eskola publikokoek ere parte
hartzen dute, baita beste herritar
batzuek ere.

Izerdia bota zuten 92ko lehenen-
go danborrada antolatzeko. Hala
gogorarazi du Aurora Gonzalek,
aitzindarien taldean aritutakoa ere:
"Zerotik hasi behar izan ginen; ez
genuen ez danborrik, ezta txapelik
ere, eta alokatu behar izan genituen;
gerora, ale batzuk erosten hasi ginen".
Txapelen borlak eskuz egiten eman
zuten denbora gehien: "Egun osoa
ematen genuen ikastolan sartuta".
Merezi izan zuen: oroitzapen "bere-



Aurtengo
danborradarak
entsegua, ikast

ITSASO ESTARRONA ..

1992. urtean egin zuten
lehenengo danborrada
Oionen, San Bizente
ikastolak antolatuta

ziki ederra" gorde dute duela 24
urteko lehen danborrada hartatik.

Hogei boluntario dena atonduz
Gurasoz-guraso pasa da lekukoa.
Aurtengoa prest dute Idoia Eslavak,
Ana Apellanizek, Susana Alonsok
eta guraso elkarteko gainontzeko
kideek. Guztira, 165 pertsona atera-
ko dira desfilatzen: hiru eta bost urte
bitarteko 41 sukaldari, 5 urtetik gora-
ko 70 danbor-jole, eta 54 danborrari
nagusi. Ikasle-ohiek egiten dituzte
zuzendari lanak, eta beste hogei
boluntario inguru arduratzen dira
dena aurreikusi bezala joan dadin.
Musikariak Logrofion kontratatu
dituzte.

Lau entseguren ondoren, apiri-
laren 27an, ikastolan elkartuko dira
parte-hartzaile guztiak, Plaza Nagu-
sian hiru erretreta entzun ondoren.
Euriak eragozten ez badie, herriko

165

PARTE-HARTZAILE

Aurten, hiru eta bost urte
bitarteko 41 sukaldari
aterako dira danborradan,
eta adin horretatik gorako
70 danbor-jole; horiez gain,
54 danborrari nagusik
girotuko dituzte herriko
kaleak.

hainbat txoko girotuko dituzte txu-
ri-urdinez jantzita: Estibaliz kalea,
Rio Grande pasealekua eta Felipe IV
kalea izango dira zapalduko dituzten
lehenak, eta ondoren Diputazio eta
Martin de Beratua kaleetatik desfi-
latuko dute. Jarraian, San Bizente
plaza, Plaza Nagusia, Kale Nagusia
eta Foruen kalea zeharkatuko dituz-
te. Zerua tantaka hasten bada —-San
Prudentzion ohitura izaten den
moduan-, Toki Alai frontoian joko
dituzte San Prudentzioko doinuak.

Indarberritzeko aukera izango
dute burrunbaren ostean, San Pru-

"lkastolaren ekimen bat
izan arren, hasieratik
erabaki genuen danborrada
herritar guztiei irekitzea"

TERE SANTAMARIA
AITZINDARIA

dentzioko montadito dastaketa anto-
latu duelako San Prudentzio aisial-
di elkarteak San Bizente plazan.
Jarraian, Euskaldun berrien kios-
koan, diskoteka mugikorra egongo
da gaueko ordu txikiak arte, eta
dantza-saioaren atsedenaldian zezen-
suzkoak piztuko du ikara, 22:00ak
aldera.

"Herritarrek egina, herritarrentzat"

Egitarau oparo horrekin, ez dirudi
oiondarrek hiriburuko ospakizunen
beharrik dutenik: "Oiondarroi asko
gustatzen zaigu San Prudentzio
hemen ospatzea; oso hemengoa den
jai bat da dagoeneko, herritarrek
egindakoa eta herritarrentzat". Susa-
na Alonsok azaldu duenez, herritik
kanpo bizi edo lan egiten duen jen-
dea Oionera gerturatzen da San



A. Gonzalez eta T.

Prudentziorako, "denak elkartu eta
ospatzeko data aproposa delako".
Armentiako zelaiak urruti ikusten
dituzte berak eta gainerako elka-
rrizketatuek. Ez orain, ezta aurretik
ere, Oionen "ez da ohiturarik egon,
oro har, San Prudentzion Gasteizko
ospakizunetara joateko".

Inguruko herrietatik ere gertu-
ratzen dira Oiongo festaz gozatzera.
Bertan ez bezala, Arabako Errioxa-
ko herri gehienetan oharkabean
pasatzen den lurraldeko zaindaria-

Santamaria, bigarren ‘k/
danborradako irudi}u'e in. §

"Txapelen borlak eskuz
egiten eman genuen
denbora gehien; egun osoa
ematen genuen ikastolan"

AURORA GONZALEZ
AITZINDARIA

ren eguna, ez bada umeek eskolan
ospatzen dutelako, edota udaletxe
batzuetako balkoitik erretretaren

doinua entzun dezaketelako, Guar-
dian kasu.

Barraskilo-jana, duela 35 urte

Ikastolaren ekimenaz gain, jardue-
ra-programa zabal bat antolatzen
du gaur egun Udalak. Apirilaren
28a 11:30ean hasiko da, diana eta
kalejira batekin. Ondoren, 12:30ean,
euskal dantzak egongo dira Plaza
Nagusian, Irule kultura elkartearen
eskutik. Moluskuen txanda bazka-
lorduan iritsiko da: azken 35 urtee-

tan egin duen moduan, barraskilo-jan
herrikoia antolatu du Udalak San
Bizente plazan.

Ohiko plater hori etxean jateko
ohitura baino, kalean elkartzekoa
dute oiondarrek: "Bermut toreroa
egin ohi dugu; alegia, bazkalaurretik
elkartzen gara, eta hortik aurrera,
suertatzen dena!", dio umoretsu Idoia
Eslavak. Arratsalderako, hain zuzen,
badaude hitzorduak herrian: Marras-
kilo Negartiak Klubak trial-bike ikus-
kizuna eskainiko du 18:00etan Plaza
Nagusian, eta ondoren dantza egite-

"Oiondarrentzat oso
hemengoa da San
Prudentzio jaia, herritarrok
egina eta herritarrontzat

SUSANA ALONSO
IKASTOLAKO GURASO ELKARTEKO KIDEA

ko aukera egongo da berriro, disko-
teka mugikorraren eskutik. Giro
lasaiagoa nahi dutenek antzerkira
joateko aukera edukiko dute: Matro-

na uni viro lana eskainiko du Via-
nako Anea emakumezkoen elkarteak
19:30ean kultur-etxean. Ordu berean,
txanpinoi-nahaski dastaketa eskai-
niko du Marraskilo Negartiak klubak.
Eguna amaitzeko, zezensuzkoa ate-
rako da kalera, 21:30ean.

"Galdu ezin duzun jai horietako
bat da San Prudentziokoa Oionen",
dio Ana Apellanizek. Makilak eskuan,
umeak entsegurako prestatzen ari
dira ikastolako jolastokian.

ARABAKO JAIAK

Aiaraldean ere lehertu da festa

Jai-giroan murgilduta dago Aiaraldea eskualdea: Aiaran, udalerriko festak ospatzen ari dira San Prudentzioren omenez, eta
beste herri batzuetan, Amurrion eta Laudion kasu, Arabako patroiaren ospakizunekin bat egin dute. I. ESTARRONA GASTEIZ

rabako patroia bakarrik

ez: Aiara udalerriko zain-

daria ere bada San Pru-

dentzio; hori dela eta,

bertako jaiak ospatzen
ari dira apirilaren 17az geroztik
aiararrak.

Prontxi barraskiloa da jaietako
maskota, eta hain zuzen Prontxi
izeneko mendi-martxarekin abiatu
zuten festa-egitaraua duela bi igan-
de. Ibilaldiaren lekukoa hartu, eta
pregoia eskaini zuen pasa den osti-
ralean Lantenoko arte-eskolak. Txu-
pinazoa bota zuen ondoren Erbi
herriak eta, jarraian, udalerria osa-
tzen duten gainerako 23 herriek
suziria jaurti zuten ere. Denetariko
hitzorduak izan dituzte ordutik
aiararrek: kontzertuak, kirol-txa-
pelketak, argazki-erakusketa, txa-
kurren erakustaldia, txorizo-jana
eta euskal dantzak tartean. Hiru
eguneko atsedenaren ondoren, api-
rilaren 28an ekingo diote berriz
programari, haurren danborrada
eta erromeria doinuekin.

Amurrion eta Laudion, barraskiloak

Aiaraldea eskualdeko beste herri
batzuetan arabar lurraldeko ospa-
kizunekin bat egiten dute. Laudion,
Rakatapla elkartearen ekimenez hasi
ziren erretreta eta danborrada anto-
latzen 1983an, eta ordutik ezinbes-

Laudion, ostiralean egin zuten haurren danborrada, Laudio ikastolak antolatuta. | masatoea

Aiaran, Prontxi da jaietako
maskota; Laudion, 1983tik
antolatzen dituzte erretreta
eta danborrada

teko hitzordu bilakatu dira, baita
maiatzaren 1eko barraskilo-plateren
lehiaketa ere. Laudioko ikastolak,
bestalde, haurren danborrada anto-
latzen du; hain zuzen, pasa den osti-
ralean egin zuten, arrakastaz.

Amurrion, 27an bertan egingo
dituzte umeen danborrada eta dan-
borrada orokorra; barraskilo-jana-
rekin amaituko dute eguna.

Dulantzin, pasa
den larunbatean

Arabako Lautadan ere
danbor-hotsak entzun dira
egunotan: Dulantzik
danborrada ospatu zuen
pasa den larunbatean
(apirilaren 23an), Okeluko
eta Bi Mila elkarte
gastronomikoek antolatuta.
Duela zortzi urte hasi ziren
desfilea egiten, eta
dagoeneko festa
arrakastatsua da herrian.

ARABAKO JAIAK

Sustralel eutsiz

Azken egunotan San Prudentzio jaiekin lotutako hainbat ekimen egin badira ere, erretretarekin hasiko dira asteazken iluntzean
ospakizun esanguratsuenak. Ostegunean, berriz, Armentian dute hitzordua arabarrok. MIRIAN BITERI GASTEIZ

raba osoan jo eta su ibili

dira azken asteotan dan-

borradak dantzan; Legu-

tioko haurreskolako urte-
bete pasata baino ez duen mutiko-
tik hasita, eta dagoeneko erretiroa
hartuta duen gastronomia elkarte-
ko andrearekin jarraituz. Horren-
beste entsegu ostean, ikasitakoa
erakusteko garaia da.

Asteazken iluntzean hasiko dira
San Prudentziorekin lotutako ohi-
ko ospakizunak, Gasteizko udale-
txeko balkoitik lehenengo, eta,
geroago Diputazioko jauregitik
egingo diren erretretarekin. Ohikoa
den moduan, erretreta jotzeen artean
hainbat emanaldi izango dira.
AurresQ.com taldeak Ardoaren
Dantza eta bere koreografien estrei-
naldiak aurkezten dituen bitartean,
B3 Dixielandek ere prestatutako
ikuskizuna eskainiko du, Traspasos
dantza akademiako koreografia

Diputazioak egin du aurtengo kartela. | atea

lagunduta. Azkenik, Eguzkilore eta
Oketa Alai dantza taldekoak eta
San Prudentzio Lehiaketako biko-
tea ere agertokira igoko dira erre-
treta jotzeen artean.

Gastronomia elkarteetan, bitar-
tean, afaltzen egongo dira asko, gero-
ko desfilean behar bezala parte har-
tu ahal izateko. Beste asko, berriz,
jaiez gozatzen hasiko dira han eta
hemen. Urtero moduan, goizaldean
Joselu Anaiak taldekoak arituko dira
Arka plazako inguruneak alaitzen.

Armentiara igotzea

Ostegunean zerura begira altxatuko
dira Armentiako zelaietara joateko
asmoa duten milaka arabarrak. Goiz
partean, bertan izango den giroaz
gozatuko dute, postuak bisitatuz eta
nahi izanez gero, meza entzunez ere.
Eguerdian, eguraldiak laguntzen
badu, zelaietan edo ahal den tokian
zertxobait hartu, eta, apurka hiri-
gunerantz abiatuko dira, haurrek
danborra jotzen ikustera. Horixe
da, hain justu, asko eta asko egingo
dutena ostegunean. Bestelako auke-
rak baztertu barik, noski.




Armentiako
zelaiak

28, 0STEGUNA

11:00 Prozesioa Armentiako
basilikaren kanpoko aldean, eta
jarraian, meza.

12:00 Ohorezko aurreskua
dantzatuko dute, elizkizunak
amaitutakoan.

12:00 Dantzarien emanaldia.
Urkabustaizko Triskari Dantza Taldek
ere parte hartuko du dantzaldian.

12:30 Herri kirolen erakustaldia:
2016ko urrezko aizkolariak
txapelketa; elitea banaka
kanporaketa. Eta harri-jasotzaileen
ikuskizuna: Jokin Eizmendi,
Euskadiko txapeldunaren
erakustaldia.

18:00 Kontzertua zelaietan: Drindots
taldearen emanaldia.

Armentia herria

27, ASTEAZKENA

19:00 Txupinazoa kultura etxetik. Jaiei
hasiera ematea. Jarraian, herri
danborrada herriko kaleetatik, Gesaltzako
Bandak girotuta; eta amaitzerakoan,
kanpai-kadak.

19:45 Santuaren monumentuan lore
eskaintza eta ohorezko aurreskua.

20:45 Auzotarren afaria. Jesus Barrera
Gomez auzotarrari omenaldi berezia
egingo diote.

Probintzia plaza

27, ASTEAZKENA

21:00-22:00 San Prudentzioetako
erretreta egingo dute, Aldundiaren
jauregiko balkoitik, Arabako Foru
Aldundiko eta Gasteizko tronpetari eta
atabalarien eskutik. Erretreta ekitaldien
artean, honako talde hauen emanaldiak
izango dira: AurresQ.com, B3 Dixieland
eta Arabako Dantzarien Biltzarreko
taldeek interpretatutako koreografiak
eskainiko dira.

23:30-02:30 Parte hartzen duten
gastronomia elkarteak Probintzia plazan
elkartuko dira. Jarraian, desfilea egingo

23:30 Dantzatzeko musika jarriko dute
kultura etxean.

28, 0STEGUNA

09:00-20:00 Mezak basilikan: 09:00etan,
11:00etan, 13:00etan, 19:00etan eta
20:00etan izango dira elizkizunak.

10:30 San Prudentzioren monumentuan
agintariei harrera egin eta basilikaraino
laguntzea.

11:00 Apezpiku meza.

12:15 Agintariei harrera egitea kultura
etxean.

ARABAKO JAIAK

dute alde zaharretik eta erdialdeko
kaleetatik.

28, 0STEGUNA

09:00 Araba zortzikoa, Arabako Foru
Aldundiko txistulari eta tronpetarien
bandaren eskutik.

12:00 Danborradaren 37. edizioa.
Biznietos de Celedon kuadrillaren eskutik.
Ibilbidea: Ahate iturria, hirigunea, alde
zaharra eta Ahate iturria.

18:00-20:30 Haurren danborrada. Egin
beharreko ibilbidea: Otxanda Andrearen
dorretxea, Probintzia plaza, Andra Mari
Zuriaren plaza, Plaza Berria eta Probintzia
plaza.

SAIOA FERNANDEZ DE ARANGIZ

Han eta hemen

PLAZA BERRIA

27an, 20:00-21:00: San
Prudentzioetako erretreta udaletxeko
balkoitik. Udalaren Folklore
Akademiak parte hartuko du
horretan.

ARKA PLAZAN

27an, 01:00: Urteroko herri
dantzaldia, Joselu Anaiak musika
taldearen eskutik.

1"

;igx iel elkartekoek ere
. " parte hartzen dute
sukaldaritza lehiaketan.

ALEA

cstibalizen ere prest

Arabarrak San Prudentzioko ajea oraindik kendu barik daudela, ate joka dator Estibalizko Ama Birjinaren eguna. Ekintzaz beteta
dator igandea; tartean, meza, pintura eta sukaldaritza lehiaketak edo dantza eta herri kirolen txapelketak. MIRIAN BITERI ESTIBALIZ

an Prudentzio bezala, Esti-

balizko Ama Birjina ere prest

dago XI. mendean eraikita-

ko gotorleku erromanikoan
ehunka arabar hartzeko. Gasteiztar
asko Vasco-navarro trenbidea zena-
ren bidea hartuko dute igandean,
maiatzak lean, eta Arabako hiribu-
rua eta santutegia lotzen dituen
hamaika kilometroak egingo dituz-
te oinez edo bizikletaz.

Goiz hasiko dira ekintzak Esti-
balizko muinoan. Urtero bezala,
aire zabaleko pintura azkarraren
lehiaketak emango dio hasiera egi-
tarauari. Izen-ematea egunean ber-
tan eman beharko da, 09:00etatik
10:00etara, santutegiko harrera zen-
troan.

Elizkizunek eta sukaldaritza
lehiaketek hartuko dituzte eguer-
dira arteko orduak. Betiko moduan,
patatak izango dira azken horieta-
ko protagonistak; tortilla patatak,
hain justu ere. Azpimarratzekoa da
berrehun tortillatik gora egiten

direla urtero Estibalizko Ama Bir-
jinaren egunean.

Sukaldariak zartagin artean
murgilduta dauden bitartean, ingu-
ruan jartzen diren postuetan ber-
tako produktuak erosi ahal izango
dituzte bisitariek; eta eguerditik,
aurreskua eta dantza soltean dan-
tzariek duten abilezia ikusteko auke-
ra izango dute; herri kirolak gus-
tuko dituztenek ere aizkolarien eta
Julen Diaz harri jasotzailearen
abileziaz gozatuko dute.

Arratsaldera arte

Toki paregabea da Estibaliz eguna
han igarotzeko; hortaz, eguraldiak
laguntzen badu, asko izango dira
bertan topatuko dituzten aukera
ezberdinen artean mokadutxoa jan
eta bisita arratsaldera arte luzatu-
ko dutenak. Pintura lehiaketara
aurkeztutako lanak ikusgai jarriko
dituzte orduan, eta horren sari-ba-
naketa ere egingo dituzte. Asper-
tzeko astirik ez da izango.

Egitaraua,
ekintzaz ekintza

09:00 Aire zabaleko pintura
lehiaketaren 23. edizioa.
11:00 Arabako patataren
sukaldaritza lehiaketaren 24.
edizioa.

11:00 Meza, santutegian, Mairu
abesbatzak lagunduta.

12:00 Zeinu hizkuntzako meza
santutegian, gorrentzat.

12:30 Arabako aurresku eta dantza
solteko txapelketa; 24. edizioa.

12:30 Herri kirolen erakustaldia:
2016ko aizkolari txapelketa banaka,
eta harri jasotzea, Julen Diaz
arabarrarekin.

17:00 Aire zabaleko pintura
azkarraren lehiaketara aurkeztutako
lanen erakusketa, harrera zentroan.
18:30 Pintura lehiaketako
sari-banaketa.

ARABAKO JAIAK

Kristauen

mitologiatik

Elizak Armentia eta Estibaliz hautatu zituen
kristautasuna zabaltzeko, santu bat eta ama birjina
erabiliz fedea finkatzeko. ESTITXU UGARTE GASTEIZ

rmentia eta Estibaliz. Esti-

baliz eta Armentia. Ara-

bako bi muino. Biak ala

biak estrategikoak. Armen-

tiako kokapen geografikoa
dela eta, sarritan aipatu da erroma-
tar garaiko Iter XXXIV bidea, Astor-
ga eta Bordele lotzen duena, ingurua
zeharkatzen duela. Estibalizen Lau-
tada osoa kontrolatzeko begiratoki
pribilegiatua dago, eta antzinako
erromatar bidea ere ingurutik pasa-
tzen da. Gipuzkoatik sartu eta Ara-
ba zeharkatzen duen erromatarren
kaltzadak urte luzez herrialdea egi-
turatzeko balio izan zuen, maila
ekonomikoan, sozialean eta politi-
koan. Hartara, logikoa da Eliza Kato-
likoak erromatar garaiko kaltzada
hura baliatzea Done Jakue Bidea
Arabatik eramateko, modu honetan
kristautasunaren zabalpena berma-
tzen zuelako.

Erdi Aroan, beraz, Armentia eta
Estibaliz Done Jakue Bide berriaren
gune garrantzitsuak bilakatu ziren,
eta tenpluak eraiki zituzten bertan,
Armentian VIII. mendean, eta Esti-
balizen IX. mendean. Jatorrizko bi
eraikin horien gainean eraikiko

14 ALEA

zituzten mende batzuk beranduago
egun ezagutzen ditugun santutegia
eta baseliza, XI. eta XII. mendean
hurrenez hurren.

Armentiako inguruneak Eliza
Katolikoarentzat duen garrantziaren
adierazgarri da bertan kokatu zute-
la IX. mendean —egungo Baseliza

Hego eta Ipar Euskal
Herritik hurbiltzen ziren
jauntxoak Estibalizko
muinora, maiatzean

eraiki aurretik— Arabako lehen
gotzaindegia, eta Euskal Herriko
zaharrenetakoa. Araba, Bizkaia, eta
Gipuzkoako mendebaldea hartu zuen
Armentiako gotzaindegiak, eta 21
apezpiku jaso zituen indarrean egon
zen bitartean. 1087. urtean desager-
tu zen, Calahorrara eraman zutenean.

Estibalizko muinoak Elizarentzat
duen garrantzia frogatzen dute 962.
urtean Andra Mariaren inguruan
aurkitutako erreferentziek. Garai
hartan jada Arriagako Kofradiaren

bilkuren buru izaten zen Estibalizko
Ama Birjina. Batzarretan biltzen
ziren urte osoan Araba gobernatu
behar zuten alkateak eta "epaile
unibertsalak". Gainera, Arriagako
kofradiako epaile nagusia Estibaliz-
ko mendixkara joan behar zen, urte-
ro, maiatzaren lean, epaiak publiko
egiteko.

Estibalizko 'desafioak’

Halaber, egun horretan, ikuskizun
bitxian parte hartzeko aukera zuten
Arabako herritarrek. Estibalizko
Desafioak izeneko borroketan ari-
tzen ziren Euskal Herriko jauntxoak
urtean sortutako liskarrak konpon-
tzearren. Borrokaldiak ekiditeko
asmoa zuen ikuskizunak, izan ere
urtean behin egiten zirenez, jaun-
txoek haserreak baretzeko denbora
luzea zuten. Gainera, Estibalizko
santutegiko errektorea saiatzen zen
konbentzitzen borrokalariak liska-
rrak alde batera uzteko.

Bestalde, santutegira kandela
handiak eramateko ohitura zegoen
maiatzean. Hego eta Ipar Euskal
Herritik ere hurbiltzen ziren jaun-
txoak Estibalizko muinora, mezan

-




parte hartzeko. Oreitiako jaunak
bazkaria prestatzen zuen eta egun
-pasa egiten zuten mendixkan.
1332. urtean, Gaztelak Arriagako
kofradia desegiten duenean, Estiba-
lizko santutegiak ordurarte izaniko
eragina galtzen hasi zen, eta urte
gutxiren buruan erortzeko zorian
zegoen tenplua. Hala ere, Gasteiz,
Ganboa, Landa, Azua eta beste herri
askotako bizilagunak erromerian
igotzen ziren urtero Estibalizera,
eta dantzaldiak ere egiten zituzten

bertan. XX. mendearen hasieran
Arabako Diputazioak eta Gasteizko
Udalak Santiagoko Ospitaleari ero-
si zioten tenplua, eta konpontzen
hasi ziren. 1941. urtean izendatu
zuten Estibalizko Andra Maria Ara-
bako patroia.

Mitoak eta errealitatea

Ama birjinak eta santuak dira Eli-
za Katolikoak fedea finkatzeko era-
bili ohi dituen tresnak, eta hala egin
du Arabako Armentian eta Estiba-

lizen. San Prudentzio eta Estibaliz-
ko Andra Mariaren inguruan istorio,
eta kondaira ugari jaso baitira
herrialdeko patroiak izendatu arte.
San Prudentzioren inguruan
kondaira luzeak eta bitxiak irakur
daitezke, Armentia herriarekin duen
lotura justifikatzeko eta baita Ara-
bako patroia izendatzeko ere.
Hasiera-hasieratik nahasiak dira
Prudentzioren inguruko erreferen-
tziak. Santuen bizitzaren inguruan
idazten duten hagiografoek, esate

MAIAT

baterako, mende desberdinetan koka-
tu dute Prudentzio, IV eta VI. men-
deen artean, VIII. mendean eta bai-
ta XII. mendean ere; Eliza Katolikoak
ere zalantzan jarri du benetan per-
tsonaia historikoa dela, eta kultutik
atera zuen XVI. mendean. Hala,
1762. urtera arte Vatikanoak ez zuen
onartu Prudentzio benetako santu
izendatzea.

Bizitzaren inguruan zalantzak
baldin badaude, benetan Armentian
jaio zela ere ezin izan dute frogatu.
Ikerlariek diotenez, litekeena da
Prudentzio Armentian edo gutxienez
Araban jaiotzea, eta Soriara erromes
gisa joatea; bertan Saturio izeneko
beste santu batekin eremita egin

Prudentzioren hilotza
astoaren gainean igo eta
animalia gelditu zen tokian
hilobiratu zuten, Laturcen

Gasteiztarren inposizioa

bezala hartu zuten askok
San Prudentzio Arabako

patroia izendatzea

zen zazpi urtez, eta gero Calahorra-
ra joan zen, "fedegabeak aldatzera".
Ospe handia irabazi zuen bertan
osaketa miraritsuak egiten omen
zituelako. Calahorratik Tarazonara
joan zen eta bertako gotzaina izen-
datu zuten. Ondoko Burgo de Osma
herriarekin liskarretan zegoen Tara-
zona, eta kondairak dioenez Pru-
dentzio arazoak konpontzeko buru
-belarri aritu zen, bakea egin arte.
Orduan hil zen, bat-batean.

Prudentziok agindu bezala, bere
astoaren gainean jarri zuten hilotza
eta animalia gelditu zen lekuan
hilobiratu zuten, hain zuzen Logromno-
tik zazpi kilometrora dagoen koba-
zulo batean. Toki horretan, Laturce
mendian, eraiki zuten 925. urtean
San Prudentzioko Monasterioa, eta
antza VII. mendean santua egin
zuten pertsonaia.

Patroi polemikoa

San Prudentzio ez da Arabako his-
torian egun duen garrantziarekin
agertuko XVI. mendera arte gutxie-
nez eta 1500. urtean erromeriak eta

Arabako
erromanikoa

XIl. mendearen erdialde
inguruan hasitako
eraikinetatik, Armentiako
eta Estibalizko tenpluak dira
eraikin motarik
konplexuenaren
adierazgarri. Monumentuak
izateko asmoz egin zituzten
bi eraikinok, bai arkitektura
garapenari dagokionez, bai
eskultura apainketari
dagokionez; izan ere,
apainketa hori aberastasun
apartekoa da.

mezak egiten zituztela jaso da. Bes-
talde, zenbait ikerlariren arabera
Armentiako antzinako gotzainde-
giaren indarra eta eragina berres-
kuratzeko asmoarekin Arabako
Diputazioak herrialdeko patroia
egiteko proposatu zuen. Asmoak
oposizio handia eragin zuen zenbait
erakunderen eta herritarren par-
tetik, San Prudentzio baino beste
santu batzuk errotuagoak zeudela-
ko Araban, eta gasteiztarren inpo-
sizio bezala hartu zuten. Azkenean,
1696. urtera arte ez zuten ofizialki
Arabako patroia izendatu.
Bestetik, Armentiako Baseliza
1979. urtera arte San Andresen ize-
nean mantendu zuten, eta urte
horretan erabaki zuten aldatzea.

IRITZIA

AITORDE LAVILLA
IKASLEA

Jaietan ez da marxistarik

arkatu jaun-andereak deitzen badizuet,

baina oraindik ez zaituztet ondo ezagu-

tzen". Ez, ez naiz Das Kapital eskribitu

zuen filosofo prusiarraz ari. Grouchoz ari
naiz; Estatu Batuetan "adin oso txikian jaio" omen
zen aktore bibotedun hartaz.

Bere aburuz, "justizia militarra justiziarekiko
musika militarra musikarekiko dena" omen zen...
eta nik, esaldi horren aurrean, "ezin dut esan
berarekin ados ez nagoela gezurra denik". Beharba-
da, hala pentsatu nahi dut, aktoreak ez zuen San

Prudentzioko erretreta
IEEEeeeessssmmmm  cntzun; edo, beharbada,
entzun bai, baina bere

Groucho Marxek esaldian salbuespen

ez zuen San hori —auskalo, erretre-
Prudentzioko taz gain, Sarriegi
erretreta entzun" entzun izan ote zuen—

sartzeko astirik ez zuen

izan, izan ere, New
Yorkeko kottauak jateko denborarik ere ez zuen.
Zuzenean eskatzen baitzuen zuen kontua.

Tristea da. Esaldi horrek nabardura bat behar
du, Grouchok jateko denboraren beharra zuen
bezala. Erretreta entzun ez; denbora faltagatik,
barraskilorik jan ez eta Armentiako zelaietan eseri
ere ez: "Jaietan ez esertzea" aholkatu zuen-eta,
"atsegin ez duzun norbait ondoan eser ez dadin".

Ez, ez naiz marxista, ez behintzat apirilaren
28an. Printzipio horiek dituen batekin nekez
ospatuko nuke San Prudentzio eguna. Hala ere,
Grouchoren kasuan, agian, salbuespen bat egingo
nuke. Izan ere, nahiz eta Grouchok aurretik
aipatutako printzipio horiek izan, gustukoak izango
ez banitu —eta ez ditut-, aldatuko zituela aitortu
zuen behin.

INAKI LAZKANO
EUSKARA TEKNIKARIA

Atenaseko heroiak

zken orduetan entzundakoa egia bada,

zori onekoa neu, tradizioari kasu egin

behar bazaio, patu hobeko geu, eta

pregoilarien hitzak jaia blaitzeko
badira, zorte ederreko haiek.

"...edozein egin daiteke Arabako, edonongo.
Denok gara leku guztiko eta talde bezala antola-
tzeko gaitasuna dugu une oro..". "...Berdin dio
nondik etorria, nongo izan...", Juan Ignacio
Lasagabasterrek dixit. Espero dut berak, eta guk
geuk ere, gure arabartasuna eraiki dugun

moduan, besteei,
IS kolore ezberdine-

"Gerraren iheslariak i‘;fsll t‘;ﬁfgfm

zirelakoan Foronda mugetan zain
aireportura hurbildu ditugunei ere gisa
nintzen" berean arabar
"egiten" uztea.
Guretzat balio
izan badu, zergatik ez bestearentzat?

San Prudentzio bera ere bueltaka ibili zen
hara eta hona; ihesi batzuetan, errezatzeko leku
berrien bila sarri; eta azkenean bere herrialdeko,
Arabako, patroi nagusi izendatu zuten gure
arbasoek.

Atenaseko heroiak gerrei iskin egiten dabil-
tzan iheslariak zirelakoan Forondako aireportu-
ra hurbildu nintzen ongi etorri beroa egitera.
Baina zoritxarrekoa neu, ez elkartasun oihurik
ez iheslaririk; soilik mutil kankailu kuadrilla eta
saski-baloi zaleen garrasi ozenak.

Ate joka ditugu iheslariak, ez dezagun beste
alde batera begira; gonbida ditzagun mahaira,
eta eskain diezaizkiegun barraskiloak eta
perretxikoak.

IRITZIA

SAREAN

#SanPrudentzio

Barraskilo eta perretxikoak, gaita eta danborrak. Aiaraldean izan dira goiztiarrenak San Prudentzioren omenezko erritmo
eta bazkariak jartzen, baina laster barreiatuko dira ospakizunak lurralde osora. A. AMENABAR @anamenabar GASTEIZ

Sandra Espada @EspadaS18

Gora Araba eta Gora San Prudentzio! Aste
osoa festa :-))

AnanaTIK @ananaTlK

Gaubealdean perretxikoak dastatzeko
aukera, herriko taberna eta jatetxeetan!!
Gora San Prudentzio! #AnanaKuadrilla

Aiaraldea @ajaraldea

Aiarako San Prudentzio jaien txupinazoa
jaurti dute dagoeneko. Ospakizuna hasi da!

Hala Bedi irratia @halabedi

Gazte danborrada ospatuko du Ernai
Gasteizek San Prudentzio bezperan

Vitoria-Gasteiz @vitoriagasteiz

I Goxoena! San Prudentzio tarta eman dio
= | udalbatzari Arabako Gozogileen Elkarteak.
Mila esker!

Arabameteo @Arabamet

Badirudi San Prudentzio jaietan euria
egiteko arriskua jeitsi dela, eta tenperaturak
fresko mantenduko direla

Actualidad Vitoria @vitorialocal

Rakatapla elkartea danborrak eta lapikoak
prestatzen hasi da San Prudentziorako!

Zuin Agenda @l audiokoUdala

Haur #danborrada :) Danbor
hotsak eta musikak herriko plaza
bete dute!! #SanPrudentzio16!!

Santa Maria @CatedralVitoria
Zorionak gure Juan Ignacio
Lasagabasterri!, San Prudentzio eta
Estibalizko jaietan pregoilaria

Lore Pombo @lore_pombo

Gure herrian gaur izan dugu San
Prudentzio. Pozik zeuden danborradako
haur denak.

Iiiaki Larrailaga @Inakilarra

San Prudentzio jaien kartela. Ez barraskilo,
ez perretxiko, ez neska, ez mutil #datsegit
#araba

Enrique Uriarte @KikeUriarte

Zorionak Juan Ignacio Lasagabaster eta
zorionak Gasteizko Katedrala!

Lure kotxea uda aurretik presi?

ar Motor:

gaste

945 25 38 94 |
info@ipamotor.com
Leon Kalea, 01003 Vitoria-Casteiz

ARABAKO JAIAK

JUAN IGNACIO LASAGABASTER

SANTA MARIA KATEDRALA FUNDAZIOAREN ZUZENDARI OHIA San Prudentzio eta Estibalizko jaietako pregoia eskaini
du aurten Juan Ignacio Lasagabasterrek (Gasteiz, 1950); "arabar nola bilakatu zen" kontatu dio ALEAri. ITSASO ESTARRONA GASTEIZ

"Ara
gent

an Prudentzio Arabako zain-
daria baldin bada... zer zen-
tzu dauka jai hori ospatzeak,
erlijiosoegi ez den ni bezala-
ko pertsona batentzat? Zer da arabar
izatea?". Gogoeta horiek izan ditu
abiapuntu Juan Ignacio Lasagabas-
terrek (Gasteiz, 1950), Arabako jaiak
iragartzeko eskaini duen pregoian.
"Arabartasunaz" aritu zara pregoian... Zer
dela eta?
Aitortu behar dut inoiz ez naizela
pregoian egon. Tira, uste dut batean
egon nintzela behin, Agustin Azka-
raterenean [arkeologian katedradu-
naj, baina ez dut oroitzapen argirik.
Katedralean egindako lanagatik
eskaini zidaten pregoilari izateko
ohorea, baina ez nuen pregoia horre-
tan gehiegi oinarritu nahi, eta haus-
narketa egin nuen: San Prudentzio
Arabako zaindaria baldin bada... Zer
zentzu dauka jai hori ospatzeak,
erlijiosoegi ez den ni bezalako per-
tsona batentzat?

Eta zein da erantzuna?

Bada: niretzat batasunaren sinbolo
bat da San Prudentzio. Alegia, his-
torikoki batuta egon garen leku baten
sinboloa, elkarrekin gobernatu dugu-
na; Araba, hain zuzen.
Nola bizi izan dut nik
arabar izate hori? Zer
da arabar izatea?
Zerda bazuretzatarabar
izatea?

Gaztea nintzenean,
gasteiztarrok Araba-
ren oso ikuspegi
mugatua genuen —eta agian oraindik
ere badugu-. Hiritik abiatuta bizi-
kletarekin iristen zinen toki horre-
taraino iristen zen Araba. Bazeuden
Gasteizko Vasco-Navarro trenbideak
eramaten gintuen toki horiek ere:
ikastetxearekin, Maeztura eta Lami-
noriara joaten ginen egun-pasa.
Zein ikastetxetan ikasi zenuen?
Marianistasen. Bertan konturatu
nintzen lehen aldiz arabarra nintze-

zinen toki

"Bizikletan iristen

horretaraino iristen
zen guretzat Araba"

paren 1Ikuspegr mugatua
en, eta dugu, gasteiztarrok’

la, bazeudelako Gipuzkoatik eta Biz-
kaitik etorritako barneko-ikasle asko,
internoak; haientzat gu arabarrak
ginen.

Zuentzat haiek 'vascoak' izango ziren
akaso... Zuen aldean,
euskaldunak izango ziren
haietako asko, ezta?
Gu etxean 0so vascoak
ginen, baina ez ziguten
euskara irakatsi. Aita-
ren aldetik, nire
aiton-amonak euskal-
dunak ziren, eta hala
ere ez zioten semeari hizkuntza trans-
mititu. Nire emazteari gauza bera
gertatu zitzaion, Durangon. Azalpen
asko egongo ziren horretarako. Espai-
nian errepresioa egon zen, eta gura-
so askok euskarak suposa zezakeen
kargaz libratu nahi izan zituzten
seme-alabak, seguraski. Gerora ikas-
ten saiatu izan naiz... baina hizkun-
tzekin ikaragarri txarra naiz.
Arabar nola bihurtu zinen kontatzen hasi

Ate Irekien Jardunaldiak

Aszleariesian Moves Canon,
Asteazkenetan Molimaon, ola
Qategunelan Jesus Dbvaron,
18:00efan

| Jargnalchen Qroulegi karpo,

Hieves Cano

Izen-ematea malatzaren 2tik 12ra

é}}:’éx‘a’e zeu zaral

info@egibide.org

www.egibide.org

ARABAKO JAIAK

zara lehen...

Nafarroako Unibertsitatera joan
nintzenean hasi nintzen arabar kon-
tzientzia handiagoa izaten. Pentsa:
ez naiz inoiz futbolzalea izan, baina
Deportivo Alaves
Irunera zetorrenean,
Unibertsitateko ara-
bar guztiak pankar-
tekin joaten ginen
animatzera.

Arabar izateko bilakae-
ran, zerikusia izango
zuen ere Arabako Onda-
rearen Zerbitzuaren buru izatea...
Jakina: Diputazioko nire lanak nire
herriaren alde lan egiteko aukera
eman dit. Eta, egiari zor... kasuali-
tatea izan zen Diputazioan lan egitea.
A bai?

Garai hartan, eraikuntzaren arloa
krisian zegoen, eta arkitekto batek
funtzionario moduan lan egitea porrot
bezala ikusten zen, zure sormen-as-
katasuna mugatuko zuelakoan-edo.
Hara joateko deitu zigutenean, zoz-
keta egin genuen Juan Adrian Bue-
nok eta biok; galtzen zuenak Dipu-
taziora joan behar izango zuen.
Zozketan zuk 'galdu’ zenuen, baina zer
irabazi, gerora?

Ondarearen kontserbazioak guztiz
engantxatu ninduen. Zerbait salba-
tzea lortzea... berezia da. Lan horri
esker lurralde osoa ondo ezagutzeko
eta maitatzeko aukera izan dut;

"Kalean iniziatibak
sortzen ari dira,
behetik gora, gure
ondarearen alde"

horrela egin naiz arabar, 0so nagu-
sitan.

Garai onak al dira gure ondarearentzat?
Egiten den inbertsioak erabakiko
du hori. Oso kasu tamalgarriak bizi
izan ditugu azkenal-
dian, garaiz ez iris-
teagatik...

Adibidez?
Galarretako dorrea-
rena, esaterako. Zorio-
nez Diputazioak azke-
nean erreakzionatu
du. Antzeko zerbait
gertatu da Martiodako dorrean.
Horren aldean, itxaropenerako adibiderik?
Kalean iniziatibak sortzen ari dira,
behetik gora: Mendieta herrian eli-
za berreskuratzeko lanean ari dira,
kultura-jarduera kokatzeko Porti-
llako gaztelurako ere proposamenak
dituzte inguruko biztanleek. Agu-
raingo Kuadrilla lan handia egiten
ari da, turismoa eta ondarea lotuz.
Kuartangon badute Basabeko dorrean
bihotz kultural bat, eta bi eliza zahar-
berritzen ari dira. Zorionez, gauzak
aldatu daitezkeenaren sintomak
daude, belaunaldi gazteen eskutik.
Zer dago egiteke?

Gauza asko! Ezinbestekoa iruditzen
zait Gasteizko San Frantzisko komen-
tua zaharberritzea, eta Katedral
Berriari atera ahal zaion gizarte-e-
tekina ateratzea. Armentian hasita-
ko lana ere garatu beharko litzateke.

Lan eta bizi euskaraz
baleuskarari.eus

E @baleuskararl

QUINTAS

"Perretxikoak jan?
Prezioz jaisten
dituztenean!"

Zein da lurraldeko zure
ondarerik kuttunena?
Ocio eta Zabalateko
gazteluak. Eta, horrez gain,
Lasagabaster baserria.
Bertakoa al da familia?
Gipuzkoarrak ginela uste
genuen, Eskoriatzan
zeudelako gure bi baserriak,
baina behin apaiz bat etorri
zitzaidan zuhaitz
genealogiko bat egitera...
eta gure jatorrizko baserria,
Lasagabaster izenekoa,
Aramaion zegoela
deskubritu zidan. Patateroak
ginen eta ez genekien!
Txikitan nola ospatzen
zenuen San Prudentzio?
Erretretara joaten nintzen
aitonarekin, eta soinu
horrek oraindik
emozionatzen nau.
Zelaietara ere igotzen ginen
familian...

Barraskiloak ala
perretxikoak nahiago?
Perretxikoak, prezioak
jaisten dituztenean jaten
ditut, ez San Prudentzion,
kar kar. Eta barraskiloak...
gorroto ditut!

Zaindaria egunero
ikusten duzu zuk, ezta?
Bai, etxeko leihotik.



Gorbeian,
bostekoa

Eskualdeaz gOZ&tZGkO 5 plan.zuAKo KUADRILLA

orbeia da mendia, natura,

aire garbia, paisaia joriak,

baserri-bizitza, artzainak,

sagardoa eta garagardoa,

Idiazabal gazta, Mairuele-
gorretako haitzuloak, Goiuriko ur-jauziak,
Arabako urtegiak... Mendiak eta ingu-
ruetako herriek pilatzen dituzten xar-
mak ez dira sartzen erreportaje batean,
ezta aldizkari osoan ere! Hori dela eta,
Gorbeiaz gozatzeko 5 plan proposa-
tzen dizkizugu. Hegoaldeko isurialdean,
hau da, Zuiako Kuadrillako lurraldeetan
eramango zaitugu. Paisaia ederrak bai-
no askoz gehiago ezagutzeko.

1. Gurutzera igo eta, bueltan,
tokiko gastronomiaz gozatu
Muruatik bidea hartuta, 2’5 ordu era-
biliko dituzu igotzeko. Tontorrean (1.482
m.) egiozu argazkia gurutzeari. Bertan
jarritako hirugarrena da! Haizeak bota
zituen lehenengo biak (1901 eta 1903an
jarritakoak). Orain dagoena 1907an
jarri zuten. Jaitsi ondoren, energia erre-
kuperatzeko onena da Arabako babarrun
pikarta (enkargatuz gero) eta txuletoia
dastatzea, inguruko herrietako jatetxe
batean.

Aramaioko belardiak. | corseia Gune TurisTIKoA

2. Goiuriko ur-jauzira hurbildu
Goiuriko herrian dago eta 100 metro-
tik gorako ur-jauzi ederra da. Bisitatze-
ko arorik onenak udaberria eta negua
dira. Herrian bertan, Basterra Anaien
gaztandegia eta Meabe gozogintza
daude. Eta oso hurbil, Oiardo herrian,
Baias garadardotegi artisaua.

3. Euskal Buztingintza Museoan eta
Ezti Museoan harritu

Garai bateko bizimodua, ogibideak eta
ohiturak ezagutzeko museo interesga-
rriak daude Gorbeialdean: Euskal Buz-
tingintza Museoa Elosu herriko Ollerias
auzoan eta Ezti Museoa Murgiako Ore-
gi Etxean. Haurrekin joateko, plan ede-
rrak dira.

4. Aramaion bisita gidatua eskatu
Suitza txikian, hala deitu zion Alfonso
Xlll.ak, baserri-bizitza, Ibarrako herri-
gune historikoa, Bixente Goikoetxearen
etxea, eta ezti eta sagardoko produk-
toreak ezagutuko dituzu.

5. Zuiako Kuadrillako urtegiak
bisitatu
Halaber, freskatzeko, ur kirolak egite-

PUBLIERREPORTAJEA

Ullibarri Ganboa. | corsEiA GUNE TURISTIKOA

ko, aisialdiaz gozatzeko eta zuhaitzen
artean atseden hartzeko Albina, Urru-
naga eta Ullibarri Ganboa urtegiak eta
Landako hondartza daude eskualdean.

Zure kabuz ere bisitatu deza-
kezu Gorbeia. Edota aukerako
bisita bat eskatu Turismo bule-
goan.

Era horretako zazpi bisita
gidatu antolatu ditu Zuiako Kua-
drillak, Gorbeia mendiko Araba-
ko isurialdeak pilatzen duen
ondare natural, historiko eta
gastronomiko aberatsaz goza-
tzeko.

Gorbeiako bisita gidatuen
programaz ari gara, hain zuzen
ere, eta Zuiako Kuadrillak jarri
du martxan eskualdeko sei uda-
lerrietan: Aramaion, Arratzua-U-
barrundian, Legution, Urkabus-
taizen, Zigoitian eta Zuian.

Aipatutako bisita gidatuez
gain, aukerako bisitak ere eska-
tu ahal dira, interesa dutenen
beharrei eta gogoari egokituak.
Guztiak euskaraz, gaztelaniaz
edo ingelesez eskaintzen dira.
Gutxienez lau lagun behar dira,
eta bi eta bost euro arteko pre-
zioa daukate.

Info gehiago:

www.gorbeiaeuskadi.com
@GorbeiaEuskadi
facebook.com/GorbeiaEuskadi

Turismo Bulegoa:

Bea Murgia enparantza
Murgia_Gorbeia hegoaldea (Araba)
T_9454304 40 /945 43 01 67

ARABAKO JAIAK

RICHAR URALDE

MUSIKARIA Ezberdinak fanfarreko kidea da Richar Uralde eta hamaika urte egin du jairik jai; hainbeste urtez elkarrekin
egotearen sekretua "dirua” tartean ez sartzea dela dio, "elkartzeko gogoa bakarrik". MIKEL URALDE GASTEIZ

an Prudentzio jaietan ezin
daiteke musikarik falta eta,
danborrada taldeekin batera,
fanfarreek ohorezko lekua
dute egun hauetan Arabako lau
bazterretan. Ia 40 urte egin ditu
Richar Uraldek Ezberdinak fanfa-
rrearekin kaleak astintzen eta aur-
ten ere kalerik kale ibiliko da haren
klarinetearekin. Larunbatean ekin
zioten ospakizunei Arabako Fanfa-
rre Egunarekin, eta etenik gabe
arituko dira hurrengo egunetan ere.
Hasieratik izan zara Ezberdinak fanfa-
rrean. Nolakoa izan da ibilbidea?
Nahiz eta aurretik ere aritu ginen,
modu ofizial modura 1980an sortu
zen fanfarrea, Ezberdinak herri
musika elkartea izenez, Arabako
blusa kuadrilla eta txistulari batzuen
ezinegon musikalak bultzatuta. Musi-
kazale elkarte bat sortzeko asmoa-
rekin elkartu ziren eta halaxe sor-
tu zen ondoren fanfarrea; Batasuna
fanfarrean hasi nintzen, baina kide
gutxi batzuk geratu ginen eta elkar-
tzea erabaki genuen. Sortu zenetik,
urte hauetan guztietan aldaketa
asko izan ditu Ezberdinak-ek baina
oinarrian berdina izaten jarraitzen
du.
Zure ustez, zer garrantzi dute fanfarreek
festetan?
Uste dut ezinbestekoak direla. Gure
folklorea oso lotuta dago fanfarree-
kin. Gaur egun txaranga gehiago
daude baina guk fanfarrea defen-
datzen dugu, tradizioz garrantzi-
tsuagoa delako. Dena dela, bata zein
bestea, musika ezinbestekoa da
edozein ospakizunetan, eta nik behin-
tzat faltan botatzen dut ez badut
entzuten.
Zergatik da berezia Ezberdinak?

a 40 urte daramagu eta
ainbeste egin nahi ditug

Richar Uralde Gasteizko Ezberdinak fanfarreko klarinete- Joleetako bat. | aea

Batetik, Euskal Herri mailan txistua
eta gaita taldeak elkartzen dituen
fanfarre bakarra delako. Eta, bes-
tetik, irabazi asmorik ez dugulako.
Lortutako diru apurra elkartearen
ekintzetarako bideratzen dugu, ins-
trumentuak konpontzeko edota
lokalen mantenurako.

Belaunaldi gazteek parte hartzen al dute?
Pena bat da gaur egun gero eta
fanfarre gutxiago dagoelako, eta
gazteen erreleborik ere ez dagoela-
ko. Fanfarreak zahartzen ari dira,
hori hala da. Gogoan dut duela urte
batzuk Batasuna fanfarrean nen-
goenean askoz gehiago jotzen zela,
musikariak etengabe zebiltzan bate-
tik bestera; Arabako Errioxa osoko
herrietara joaten ginen astero jotze-
ra. Batzuetan goizeko bostetan hel-
tzen ginen etxera, arropa aldatu eta
berriro beste herri batera joaten
ginen segituan.

Eta zein da Ezberdinak fanfarrearen
sekretua, hainbeste urtez jarraitzeko?

Filosofia kontua dela uste dut. Gaur
egun gazteen fanfarre gehienek
kobratu egiten dute, eta ondo iru-
ditzen zait diru pixka bat irabaztea
lan honengatik, baina egia da dirua
tartean sartzen denean gauzak beti
txarto ateratzen direla, eta zenbait
kasu ezagutzen ditugu gure ingu-
ruan. Gure kasuan dirua lortzen
badugu, zerbait ordaintzen badigu-
te, denon arteko afaria eginez gas-
tatzen dugu. Hori uste dut neurri
ona dela hainbeste urtez elkarrekin
egoteko, eta hasieratik garbi uzten
dugu: sartzerakoan diru gabe sar-
tzen gara eta irteterakoan ere diru
gabe joango gara. Afaltzeko esku-
bidea duzu, lokalak eta instrumen-
tuak erabiltzeko eskubidea, baina
ez da dirurik banatuko kideen artean.
Ia 40 urte daramagu elkarrekin eta



beste hainbeste egitea espero dugu,
afizio kontua da.

Nola bizi dituzue San Prudentzio jaiak
fanfarrean?

Guk beti bizi izan ditugu jaiak fan-
farrean, jaiaren barru-barrutik. Eta
uste dut kanpotik bizi dutenek bezain
ondo bizitzen dugula, bertako abes-
tiak joz eta lagun artean ospatuz,
gogoz egiten dugu eta hori nabari

da taldean. Arabako Fanfarre Egu-
narekin hasten ditugu egun haue-
tako ekitaldi nagusiak eta hortik
aurrera, festarik festa.

Zeintzuk dira abestirik arrakastatsuenak?
Ekitaldien araberakoa izaten da,
baina Arabako folklorea da gure
ardatza eta hor egiten dugu esfortzu
guztia. Baina, noski, bestelako errit-
mo eta estiloei uko egin gabe. Gehien

Ezberdinak taldeko
txistu taldea.

bat kalejirak, arin-arinak eta hala-
koak jotzen ditugu baina, ekitaldia
eta orduaren arabera, rocka edo
pasodobleak ere jo ditzakegu.
Aurrerantzean, non izango zarete?
San Prudentzioko danborrada izan-
go da gure hurrengo saioa eta, ondo-
ren, herriz herriko egitarau betea
dugu, Araban eta baita hemendik
kanpo ere.

ARABAKO JAIAK

alak.

bihotzean

San Prudentzioren omenezko jaiak heldu dira eta herritarrak prest daude
ospakizun garrantzitsu honetan onena emateko. Arabarrek nola ospatzen dituzte,
ordea, jai hauek? Ohitura den moduan, ez dira falta barraskilo eta perretxikoak
lapikoetan eta danbor hotsak bazterretan. MIKEL URALDE GASTEIZ

MIKEL URALDE

AITOR RODRIGUEZ
SALTZAILEA

1 "Normalean Armentiara igotzen

shaiz arratsaldea pasatzera lagu-
nekin. Ezagun eta familia kide asko-
rekin egiten dut topo bertan. Barras-
kiloak jaten ditugu han, bertako
produktuak dastatzen ditugu, eros-
ketaren bat egin. Zelaietan izaten
den giroaz gozatzeko aukera apro-
posa da eta bertaratzeko gomendioa
egingo nioke oraindik ezagutzen ez
duenari."

2 "Beti euria egiten duela egun
shauetan kar kar. Oroitzapen
onena bertako giroa izaten da,
Armentiatik paseoa ematea, zalan-
tzarik gabe. Ezinbesteko hitzordua
izaten da urtero".

MIKEL URALDE

YOLANDA 0ZAETA
KONTULARIA

1 "Normalean Armentiara igotzen
snaiz familia osoarekin eta sal-
tokietan osteratxoa egiten dugu.
Umeentzako jolasetan ibiltzen gara,
basilikan ere sartu-irtena egiten
dugu... Baina egia da oporretan
joateko garaia izaten dela hau, egun
batzuk kanpoan egiteko aprobetxa-
tzen dugu".

2 "Ez daukat oroitzapen berezirik,
segia esan. Beharbada gazteago
nintzeneko oroitzapenen bat izan
daiteke. Orain "San Prudentzio"
hitza entzutean jende pilo baten
irudia etortzen zait burura eta nahi-
ko estresagarria da kar kar, baina
ondo pasatzen dugu."

1.

Zelan ospatzen

dituzu zuk San
Prudentzio jaiak?

2.

Zein da San
Prudentzio jaietatik
daukazun
oroitzapenik onena?

MIKEL URALDE

LUIS CASTELLON
ERRETIRATUA

1 "Ni beti igotzen naiz basilikara.
»Gero paseotxo bat ematen dut
bertan jartzen duten saltoki guztie-
tatik eta, ohiturari jarraituz, erros-
killak eta garrapinatu batzuk ez
dira falta etxerako poltsan. Adina-
rekin, gero eta gozozaleagoa egin
naiz. Barraskiloak, berriz, ez zaizkit
gehiegi gustatzen baina nire andrea
beti izaten da ilada luze horretan
batzuk probatzeko zain".

2 "Ni ez naiz Gasteizen jaio, bes-
ate leku batetik etorri nintzen
nire emaztearekin duela urte asko.
Ez ditugu festa hauek asko bizi
baina asko gustatzen zaizkigu eta
urtero pozik bueltatzen gara etxera."



MIKEL URALDE

ITSASO ITURBURU
IKASLEA

1 "Bezperan lagunekin ateratzen
snaiz Gasteizko alde zaharrera,
nahiz eta festa gehiegirik ez egin.
Beti izaten da jairako gogoa nahiz
eta eguraldiak laguntzen ez duen.
Armentiako zelaietara ere joaten
naiz goizean. Normalean goizean
nire lagunekin egiten dut paseoa
eta arratsaldean familiarekin. Gus-
tura gabiltza saltokiz saltoki".

2 "Beharbada joan den urtekoa
sdut oroitzapenik onena; neskaz
jantzi eta nire lehengusu txikia eta
familia guztiarekin joan ginen lan-
dara. Egun hori oso polita izaten
da niretzat, eta beharbada gauean
parrandan atera baino nahiago dut
eguneko jaia".

MIKEL URALDE

MARIA LARRAMENDI
OKINA

1 "Normalean goizean goiz erre-
streta ikustera joaten naiz eta
arratsaldean Armentiara igotzen
naiz familiarekin. Aurten, ordea,
ezingo dut festa egin lana izango
dudalako, eta pena ematen dit bai-
na tira... Ederra izaten da familia-
rekin batera jai egun hori ospatzea
eta ahal badut ez dut galtzen".

2 "Oroitzapen on bat? Beharbada
s gaztea nintzeneko bat; egun osoa
ematen genuen bertan. Eta egural-
di ona izaten denean ikaragarria
izaten da kar kar, nahiz eta ez den
ohikoena. Armentian sortzen den
festa giroa gustatzen zait, baina
aurten ezingo dut disfrutatu, zori-
txarrez".

ARABAKO JAIAK

MIKEL URALDE

PEDRO ARMENTIA
IRAKASLEA

1 "Normalean San Prudentzio
sjaiak bidairen bat egiteko apro-
betxatzen ditut. Joan den urtean
Alemanian izan nintzen eta aurten
Zelanda aprobetxatu egiten ditut
bidaiak egiteko. Pasa den urtean
Alemanian izan nintzen eta aurten
Zeelanda Berrira joango naiz. Ez
naiz oso festazalea eta horregatik
bilatzen dut beste aukeraren bat ".

2 "Oroitzapen oso onak dauzkat,
sbai. Gaztea nintzenean danbo-
rradan hartu nuen parte hamar bat
urtez eta oso ondo pasatzen genuen.
Baina orain familiarekin egoteko
momentua da eta eurekin igarotzen
ditut jai egunak. Hori ere gustura
egiten dut".

Idatzi zure mezua
www.alea.eus atarian.

GASTEIZ

Edurne Begiristain
Iturritxa

"Pardelez egindako
tartak itxaron beharko
du... oraingoan zure
urtebetetze-tarta da
tokatzen dena!
Zorionak Edurne eta
musu handi bat
lagunen partez".

ZALDIBAR, DURANGO, GASTEIZ

Xare Telletxe Gonzalez

"Halako guraso bizkaitarrak edukita, oraindik
ez dugu ulertzen nola arraio erabaki zenuen
Prudentzio egunean jaiotzea, Xare! Hala ere,
inoiz ez zara zu arabar peto-petoa izango.
Patxo erraldoi bat potxola, eta izan dezazula
barraskilo eta perretxiko festa mundiala!
Oinxalur".

AGURAIN-GASTEIZ

Saioa Ameskua Perez

"Segi bizitzari hagin egiten
txuletoiari bezain kementsu!
Zorionak eta musu bat salburutarron
partez!".

Harpidedunentzat

Wi Z0ZKETAK

Azken irabazlea: Parralen bazkaria: Sinaita Navarro Castilla (Gasteiz).

Wi Webgunean: www.alea.eus/zozketak
15 Whatsapp bidez: 695 63 28 62

Zehaztu zozketa
eta izen-abizenak:

28

Doctor Deseo Jimmy Jazzen

Doctor Deseok kontzertua eskainiko du Jimmy
Jazzen apirilaren 30ean (larunbata),
21:00etan. Sarrera solte bat eskuratzeko,
eman izena 27ko gauerdia baino lehen; 28an

jakinaraziko diogu irabazleari saritua izan dela.

Hala Bedin bi lagunentzat afaria

ALEAK DI lagunentzat afari bat zozkatuko du
Hala Bedi tabernan, astean zehar
bazkaltzeko. Eman izena maiatzaren 9a
baino lehen. Maiatzaren 13ko aldizkarian
jakinaraziko dugu irabazlearen izena.

‘Irten hizkuntzaren armairutik’

Emun aholkularitzak Irten hizkuntzaren armairutik
liburuaren aurkezpen saioa egingo du Oihaneder
Euskararen Etxean Amaia Lasa adituaren eskutik,
maiatzaren 5ean (osteguna), 19:00etan. ALEAk bi
lIburu zozkatuko ditu. Bat eskuratzeko, bidali
galderaren erantzun zuzena maiatzaren 2a baino
lehen (harpidetza@alea.eus).

Zein da liburuaren jatorrizko lana?
a) Leave the linguistic closet.

b) Sair do armario.

c) Sortir de I'armari lingdiistic.



HITZ GEZIDUNA

Aintzira Burutazioa

Irtenak

DENBORA-PASAK

SOLUZIOAK

HITZ GEZIDUNA

Egokia

Eraikitako
zernahi

Kisua,
klariona

Bakoitzari
lau

Bizkaieraz,
azeriak

Darama

DEITURA

Trebe,
abil

Nekadura

Animalien
multzoa

Barrenkoi

Europako

Begiradak ibaia

Gipuzkoako Kontso-
herria nantea

Gazte

abertzaleen
erakundea

SUDOKUA

DADREOENO

REEODEEHBE

: AEADNEELDBE
Errepikatuz, HOBEEOERAED
gorotza LjZla]e|5s|L]|o]|8|F
Zangoaren
Elell
GOITIBEHERA

Naizen
heu MEICIKIRINE:

vidldlv|]1

IFIEIEIE
v[1u])
IEIE
v[uli]s

i ulu[v]|a
MEIENRAEE

VD1 Ju]uv]e

* Borrokalari aramaioarra.

SUDOKUA

419 5]3
7 9

3 4
112 813

Nola jokatu? 9x9-ko lauki honetako gelaxka hutsak
bete behar dituzu, 1etik 9ra bitarteko zenbakiekin;
zenbaki bakar bat ere ez da bi aldiz azaltzen
errenkada eta zutabe berean, eta ezta dagokion
3x3-ko laukian ere.

GOITIBEHERA

Nola jokatu? Goiti eta beheiti letra bat gutxiago
edo gehiago du asmatu behar duzun hitzak.

1. Bizkaiko udalerria, Uribe Kostan. 2. Aramaioko
auzo nagusia. 3. Bizkaieraz, berri. 4. Jira, itzulia.

5. Jardun. 6. Uharte. 7. Handi. 8. Barazki lekaduna.
9. Metal zuri distiratsua.

VITORIA
GASTER

e casitsl

OIHANEDER EUSKAHAHEN

6 ASTEIZKD

HIRE BGRDATHORK

BIEL DORURTEG .

Jastearten - 1900 . 5 osteguria - 1500

'Ardorien’ poesia emanaldia, ltziar Rekalde eta Javier Fernandezekin

AGENDA

HAURRAK

'Kikili salda’ ipuina
Gasteiz. Asteartea 3,
18:00etan, Salburuko gizarte
etxean. 4-8 urte bitartean.

ERAKUSKETA

'Gasteiz 33 kale'
Gasteiz. Ekainaren bera arte,
Vital fundazioan. Gasteizko
eskultore eta margolarien
erakusketa.

Arabako menhirrak
Gasteiz. Ekaina arte, Bibat
museoan. Arabako menhirren
mapa eta azterketa.

'Gautxoriak’

Gasteiz. Maiatzaren 28ra arte,
Zuloa dendan. Xabin Egafiaren
erakusketa.

Gasteiz. Asteazkena 4, 19:30ean, Oihaneder Euskararen Etxean. Itziar Rekalde eta Javier

Fernandezek. "Gau ilunetan, arrain txikien multzoek itsas azalean fosforeszentziak sortzen

ditugu. .. eta orduan harrapatzen gaituzte".

APIRILAK

MAIATZAK

MUSIKA

DJ Loro eta Selekta
Stepy

Gasteiz. Asteazkena 27,
24:00etan, gaztetxean.

Good News Gospel
Guardia. Ostirala 29,
20:30ean, elizan.

Placton eta Dantzetan
Jarrai

Amurrio. Ostirala 29,
22:00etan, gaztetxean.

Doctor Deseo
Gasteiz. Larunbata 30,
21:00etan, Jimmy Jazz
agendan.

Reincidentes eta
Garilak 26

Amurrio. Larunbata 30,
22:00etatik aurrera, San Jose
jaietan.

Metalmania

Laudio. Larunbata 30,
21:30ean, Sorgin tabernan.
Metallicaren bertsioak
eskainiko dituzte.

IKUS-ENTZUN

'Mara feat Milay' ipuin
musikatua

Laudio. Ostirala 29, 21:00etan,
gaztetxean. Mikel Ayllon eta
Igor Arzuagarekin.

ANTZERKIA

'Futholisto baten

konfidentziak' 'Sufragistas’ pelikula

Gasteiz. Osteguna 5,
20:30ean, Principal antzokian.
Zuhaitz Gurrutxagarekin.

Gasteiz. Larunbata 30,
19:00etan, Errekaleorreko
zineman.

